
SEWI

TEMPLE KO SO, KO FARA DE TOM KO SATAN.
1 Jean 3:4-10.

Kalata he bo ne mbea na. Me ne gana pe 200 kini dong
kuti fara ne wa yora kalata he sen nu France. Me ne kalata
ne ha samo in gasa dese ha obi alif ne doka ne tora a. A
duk he mozokyi ga wen sotewi. Sen zang a owiwi in oko
yema zok mo ne a ko se-wa. Odoka bi zoka dangmo ne
duna ko se-wa, seka wa kifa tamo ko se-wa be wa kpa ne
mbe se, in mbe esprit sen ko se-wa.

Ne me tor kalata he o de te-me mbang dong mo he. Kalata
he ne mozoksewi, be me te yem zok me ne te-me sene.
Ko me ne kefero nde, ko me ne Chrétien nde, ko me ne
bi ne kunang si dong sen te dangmo nde, me te kpa foto
ko-me sene e So zoka me ga. So A ke mbara bi na. A zok
ne sewi, bo ne sontiwi, ko ndara tewi be na.

Satan ne da ko owindela bebet, a ne wan ko tum in so zang
nu he. A kifi ne te-a ha e me zok a he ange ko samo ga.
Be a bo ne kpasa ange ko samo na, he oma bi ne doka
ko me ta ga, be wa de yimsea ne wa zok foto ko Satan he
a duk ne mbete ga. He beme ga, hego soso mbet, apétre
ndela odoka a sene, wanorwi odoka mbet, ne dafi ne te-wa
he apbtre ko Christ ga. Dede-e beka gon wen mo hi na
wen Satan ne te-a dafi te-a he ange ko samo ga. 2 Cor.
11:13,14. “Be e beka zon te-e dok gan na, be e te duk te
fara ne So usa ha e, ha e me ho sent te ene. Wen bo ne
mo hi te gan ngai k’'e na, he e ho sen te ene na ga; e ne
okutibi ne ba so De Mbe Wen ko Christ ho sen te ene.”
Satan kpe ne yiwi in tamo ko wi wen ka wa te zok komo ko
So, in gasamo ko So, in ka wa te zok Wangonzuwi ko-wa,
Jésus Christ na mbet. 2 Cor. 4:4. “Sen te wa, so zang nu
he kpea tamo ko obi ne kodoa na, ka wa te zok samo ko
De Mbe Wen ko gasamo ko %hrist ne ho ma in So.” Obi ne



Satan kpea yi-wa, wa beka yem zok ne wa biti neno sen te
yuwar ne ne si te dang fara na. Wa te ye sen te dang fara
we, fara ne we beka bi na. Wa fea sen ti So, be wan ko-wa
ne so zang nu he. Eph. 2:2. “Mo ne ene duka so sene sen
te mo zang nu, ndak ne pata wan ko ngayamo zang nu, me
ne esprit hi ne de tom sen te obi ne mbo zu na.”

Mo ne Bem ko So hoa wen a, me ne ha A me dang tom ko
diable yine. 1 Jean 3:8. “Wi ne de ne dangmo nene, a ne bi
ko diable; wen diable dea dangmo nene sen te kunanga ho
kini. Mo ne Bem ko So hoa wen a, me ne ha A me dang
tom ko diable yine.” Wen hego o de ene ha se-ene ha So.
Ene be mo ko Satan be a te yu mo yak. Ene dol pi ka te
So be A te dol pi ka te-ene. Jacques 4:7,8. “Ene mbo zu
ene ha So. Ene be diable be a te yu ka te-ene. Ene tai
er-ene, odangwi, ene for se-ene, ene obi ne se yito.”

Ne me tor kalata he in zok ne foto sen zang-a, o de me
de tamo wen mo ne a sen ko se-me ne te-me. E ha wen
he me usi mo nene sen ko se-me ha me me zok he se-me
duk ga ne mbete. Ne se-me duna ne dangmo nde, ka me
kafi na, in ka me husi na mbet, be me te kodoa in me te
bar dangmo ko-me. 1 Jean 1:8-10. “E a to e bo ne dangmo
na, € or ne te-e, be kpasawen bo sen te-e na. E a bar
dangmo k’e, A de ne kpasamo, A o tana mbet, be A te e
dangmo k’e ha e in A te for e ne sa sen te goamo bebet.
E a to e de dangmo hona, e e A ne windela, be wen ko-A
bo sen te-e na.” Ene mok se-ene sen do ngaia er ko So
ha A me e dangmo k'ene ha ene, in for se-ene ne sa sen
te tok te Jésus Christ.

Ne So duk ne Wan ko-me na, seka me ne Satan ne duk
wan zu me. Me ne bara ko dangmo, ko me ne widetom ko
So. Ne dangmo o wan zu se-me nde, ka me kafi, na. O de
gan ha me me sa nin So, wen me ne A ne yema bo me
yine sen te dangmo, wen Jésus Christ ne tea sen mbodonu
ha A me kpasi odangwi, in ha A me hui yi owizokmona, in
ha A me ba e yine sen te tum, in ba tum yine sen te-e
mbet, A tea me ba e nene sen te gasa samo ko-A. Jésus

tea me bo e yine sen te ngayamo ko dangmo in ko Satan.
Sen te-A e kpa mogonzumo. Me yor sen ti So ne zok me,
ne ing husamo ko-me in tamo ko-me kpok kpok mbet. Me
beka husi te-me na in dangmo ne me dea na mbet, wen So
inga mo bebet. “Wan ne guna zerwi, bo ne A te zi mo na
nde? Wan ne dea yiwi, bo ne A te zok mo na nde?” Ps.
94:9. “Wen vyi-A zok ne yuwar ko bi, in A zok mo bebet ne
bi de. Tum in tumo yemna, ne obi ne de ne dangmo yema
me husi te-wa sene, bo na.” Job 34:21,22. “Wen yi Gasa
Wan zok mo nene si he si hi, dam sen mbodonu bebet, ha
A me usi ngai ko-A wen obi ne se-wa yema sene sen ti
A" 2 Chr. 16:9. “Be bo ne Jésus ea se-A in wa na, wen A
inga bi bebet.” Jean 2:24.

“Dese ko So duk in bi ne So ea dangmo ko-a ha a, ne A
kpea zu dangmo ko-a kadi. Dese ko So duk in bi ne Gasa
Wan e bawen zu a na, ne oramo bo sen ko se-a na. Ne
am duka ne oi nu'um, be baa te’m moka wen gofamo ko’m
wese bebet. Wen er-Me o dita sen zu'm wese in ze; be
bengmo ko’'m kora he sen te nu be ga. Mi bara dangmo
ko'm ha Me. Bo ne mi husa binahembea ko'm ha Gasa
Wan na, be Me ea dangmo ko'm ha’'m.” Psaume 32:1-5. Tor
Psaume 51 mbet. Jésus biti sa me soso mbet. A to: “Ene
te te sen te’M, ene bebet ne mboya te tom, ne tui ne dita
mo, be Mi te ha omate, ha ene. Ene ba mobatui ko’M, ene
pi ger-ene, be ene yambi usamo ko’'M, wen Mi a ne gase in
mokase; be ene te kpa omate wen sote-ene. Wen mobatui
ko’M o de, be tui ko'M diti na.” Matt. 11:28-30.

KUTI FOTO

Foto he usi ne sewi; se kefero in se ma dangwi mbet. Me
ne foto ko se wiwi in oko ne e ha mo zang nu in mo ko
murte me duk wan zu wa. Foto he me ne kpasa mozoksewi
he So zok ne sewi ga. A usi ne yi wannodo ne bea ne
doka sen te do. Tor Proverbe 23:29-32. “Me ne o ne yi-a be
bei o nde? Me ne bi ne ya donga nyei fara ne vin a sene.
Me ne obi ne ki ne vin ne wi gia kadi. Ka me zok sen te
vin ne duk ne bea na, ne a duk ne geda ko tassi na mbet,
4



1. SE DANGWI

ne o nyoa ko nuwi. Sen sonkura a yong wi he gok ga, a
yong wi he koro ga.”

Sen do zuwi me zok foto ko sewi. A duna ne sadi nete nete
ne usi dangmo nete nete ne a sen ko sewi. Se-e ne tua ko
dangmo k’e. So toa: “Sewi duna ne oramo gan ma mo be-
bet, be a 0 danga yemna: O te yem ing a o nde?” Jeremie
17:9. Jesus ne te-A toa: “Wen me ne sen ko zangwi, in sen
ko sewi a dang tamo bo, in dala, in ndingmo, in bezu, in
zumo, in womo, in Kiri, in oramo, in wo dangmo, in asemo,
in to dang wen, in gote, in to ge wen. Dangmo hi bebet, boa
ko sewi, me ne mo ne de nding ha bi.” Marc 7:21-23.

1. NOI GOTE

Kuti mo ne noi gote. A ne de noi yemna sen te buma te-a
ne duk ne dapa nete nete. Sen te foto he a usi ne mo
wen dangmo in gote. Lucifer, ne duka ne ange ko So neti,
tika sen te dangmo gote be a kifa ne wisen ko So. A ne
Satan. “Sora doke, hege me tika nu ne yiwese ge nde? Me,
ne gana so zu otugunbi, Me te ho sen te farafio, sen ko
duka babongo. Wa ne zok me, wa te mbadi me, wa te ta
mo wen me, be wa te to: ‘E he ne wi ne dea ha nu me
nak naki, in owan mbet nde? Me ne a ne dea ha mbodonu
me duk he zangbe ga, e danga oye ne duka sene; ne bo
owizobo na mbet, nde?” Esaie 14:12,15-17. Hego Satan kifa
ne ange ko tum, be a duk hego ho kini.

Gote usi te-a sen te mo nete nete ne doka. Ma bi de ne
gote wen doka mboi ko-a. Ma bi de ne gote wen doka ndai,
in sami, in tua, in kpefo ko-a. Ma bi de ne gote wen de
la ko-a in de sonti-a in de kite-a. Oma gasi ne zu-wa wen
zudukbi ko-wa, ko wen doka ingamo ko-wa, ko wen ngai te-
wa, ko wen gasamo ne wa inga de nene, in wen ko ndara
te-wa, in gemo odoka hego nene. Oma gon ne sonti-wa in
te-wa wen wa ta mo he de ha wa me duk ne dea gan. Ene
zi — So dea e. E beka dafi te-e ne dea gan na, wen he
mo ne So dea e ga yema sene. — “So kifi er ha owigote,
be A ha grace ha obi ne duk si do.” 1 Pierre 5:5. “Yuki
Gasa Wan me ne sena dangmo: So sen ne gote, in gasa

zu, in dang yuwar, in nu ne de ndela.” Prov. 8:13. “Gote a
sene neti, seka modangmoyine te kana pata, din gasizu de
ha bi me tik si do.” Prov. 16:18.

2. DUA

Dua ne foto ko wo dangmo, ndingmo in dala. Fara bebet
ne dua ne sene a de ne ndingmo. Oma bi de hego mbet.
Fara fet ne wa yari wa de ne sa in oko ne bo ne ko ko-wa
na. Sen te ngimbi kini bi ne de dala dok nene gan kutia.
Ongaiwi pem te-wa ne te-wa na, in oma wiwi in oko ne ba
ko in wi kadi, in oma kogera mbet, wa duk sen te dala.
Oma bi odoka de ne dangmo he ko bi Sodome ga, in mo
hi hoa he Jésus toa mo te ho ga sen te sonkur ngimbi. Mo
te de he mo dea sen Sodome in Gomorrhe ga. Obi Zulu
in obi Basuto in ma tugunbi mbet, sa bi ne duk sen te
dangmo hego ne ‘TOYO'’. Bi ne duk nene sen te dala beka
ye ko wan me yiwese na wen wen ko So toa hego. “Sen
zan otéyo a sene, in owanbana, in owidala, in owibezu, in
owidafigeso, in obi bebet ne ko ndela, ne de ndela mbet.”
Apocalypse 22:15. Wen hego e te yu dala. Ma dangmo ne
obi de dang ne kite-wa na, be a ne duk sen te dala a de
ne dangmo in te-a ne te-a. Hege? “Bo ne ene inga ene ne
temple ko So, ne Esprit ko So duk sen te ene, na nde? Ne
ma bi te dang temple ko So yine nde, So te dang a yine.
Wen temple ko So o sa, be ene ne mo hi.” 1 Cor. 3:16-17.
“Bo ne ene inga ne kite-ene ne obagurte Christ na nde? Be
mi te ba obagurte Christ yine ha wa me duk ne obagurte
ko dala nde? Weya! Mo hego beka de na bonsene! Bo ne
ene ing ne wi ne ndadi in ko dala, a duk ne kpok kite in
a, na nde? Wen So toa: ‘Wa yito te duk murte kpok’. Be wi
ne ndadi in Gasa Wan, a duk ne esprit kpok in A. Ene yu
dala! Ma dangmo bebet ne bi de nene a ne zan, bo ne sen
te kite-a na; be wi ne de dala, a de dangmo in kite-a. Bo
ne ene inga ne kite-ene ne temple ko Saint-Esprit ne a sen
te ene, ne So ha ha ene na nde? Ene bo ne mo k’ene ne
te-ene na; wen A hifa ene ne ngaia gene. Wen hego, ene
gasi So sen te kite-ene, in sen te esprit k'ene ne duk ne
ko So.” 1 Cor. 6:15-20.



3. NGOYA

Ngoya usi ne dangmo no do in dada. Ngoya yong mo bebet
ne a zok sen ti a. Bo ne a hok mbara de yongmo in dang
yongmo na, Bi duk he ngoya ga ne wa dange ne te-wa ne
ndingmo. Wa dang te-wa ne duk ne temple ko So, ne wa
no ne ndaka, wen ndaka duk he mada ga, me ne mo ne
hui ne war dangmo nete nete. Satan her ne te-wa ne wo
ndaka, be me ne ngayamo ko So be ne yema bo bi yine
sen te wo ndaka hi. Oma bi ne doka ta me ne o de me e
se-wa sen te no do nete nete. Be wen ko So toa winodo
beka ye yiwese na. Do bo ne yongmo na. Me ne mo ne
be wi, ne de ha bi ne no nene me de mo he mbelewi ga
mbet. Wa kunang de wo dala, be oma kifi ne wibewi, mo
ne wa beka de na ne wa e no do duk. “Vin ne wisarwi, be
ngaia do ne wikiwen, be wi ne yokaya sen te mo hi, a bo
ne haya tamo na.” Prov. 20:1. Hembea ko Moise usi ka ma
bi mbo zu na, be a no ne do nene, wa te be a yine ne ta.
“‘Be wa te to ha okutiwi sen saye ko-a: ‘E he ne bem ke
ne ngai ne zu-a, ne zi wen k’e na; a ne widada in winodo.
Be owiwi saye ko-a bebet te yo a ne ta, be.”” Deuteronome
21:20,21. Obi ne gi ne do wa ne odangwi kalea kpok he obi
ne dor do in no do mbet ga, wen wen ko So to: “Bawen a
zu bi ne kpa ngai yemna sen te no do, in obi ne inga gi
do mbet.” Esaie 5:22. “Bawen a zu bi ne ha do na ma-a,
ne de ha do me be a.” Hab. 2:15. “Bo ne ene inga na
nde, ne obi ne de mo tan na, wa beka kpa wan ko So ne
modi na. Ka ene or te-ene ne te-ene na; wen owi ne de wo
dangmo in owi gasi geso, in owidala, in obi ne dang te-wa
ne te-wa, in obi ne duk te dangmo nete nete ne dena yem
ha bi me to na, in owizuzu, in owiasemo, in owinodo, in
owitodangwen, in owikaimoérwi; wa beka kpa wan ko So ne
modi na.” 1 Cor. 6:9,10.

“Wen tom ko murte ne mo ne wi inga, me ne dala, in nd-
ingmo, in wodangmo, in gasa geso, in dea mo wanbana,
in senmo, in kperi, in dangyi, in yimsea, in goya, in ngaia
siakafe, in kea mbara ma, in asemo, in nodo, in dang fada,
in ma mo hego. Mi mbang te-ene he am mbanga te-ene
neti ga, obi ne de per mo hego, wa beka kpa Wan ko So

ne modi na.” oGalate 5:19-21. “K’ene sur ne do ne be wi
na, wen sen te mo hi peramo in mo nete nete ne dena a
sene, be ene sur ne Saint Esprit.” oEphesien 5:18.

Ha obi ne de ne woyi, Jésus, Kpasa Yi ko Dante, toa: “—Ne
ma bi a ne woyi nde, a te sen te'M, a no. Wi ne kodoa
ha’M, kpasa yi ne doka te fok sen ko zang-a bo ne, he
Yoramo toa ga.” Jean 7:37,38. “Wenge ene ha mboi wen
mo ne bo ne kam na ge nde? Wenge ene de tom wen mo
ne sur wi na ge nde? Ene zi wen ko’'m sa zer-ene, be ene
yong mo ne o de.” Esaie 55:2.

4. TANA

Tana neno ne haia na. A duk ne foto ko teri, in nika nang,
in mobana. Bi ne de ne teri a tik sen te weamo nete nete
ne doka. Zumo de te-a be dea tom de te-a na, be mo hi
or a nene ho sen te bezu, ha a me zu mo ko-a. Teri sen
te mo ko So dur e sen te kofa So, in sen te tora wen ko
So, in sen te moia sen Eglise. Teri dur e sen te kia mo sen
zang Wen ko So ne yema ha dante bonsene ha e. Nika
nang ne mo ne zu ngimbi yine er-e in mbo e nene te dang
fara. Ne So to ha me me te ha se-me ha A soso, be ahai
Satan te sen te me be a to me te e mo he zem mosa se,
ko mafara o de gan me zem ma wese ne dea gan — be
wese hi ho na bonsene! Me nik nang-me wese kpok kpok
in pe kpok kpok dong ma nene ho te ma wese ne fio ba
me ne haia be me kpa fara me kifi se-me na, hego me fe
sen te dangmo ko-me be me yoa. Me ne wen mo hi ne So
toa: “— Soso ne ene a zi tiger-A, k’ene ngai se-ene na.”
oHebreu 3:7,8.

Sada tana ne ma mo ne wanbana ba dodo wen dea yina.
Hego, sada tana ne foto ko dangmo ko bi ne wa e se-wa
sen te mo ko wanbana, be wa ko me e se-wa sen te mo
ko So na. Ne ngimbi ho ne wa o ne ze in mo ba te-wa
ne doka, wa e se-wa sen te ge so, in nin te, in ta, in zak
sadi, in ma mo nete nete ne fea kadi, ne wanbana usi ha
wa; be mo ne dea gan me ne ha wa me e se-wa sen te
So ne dea wa, in ne duk Wangonzudangmo ko bi. So ha



nu-A ha obem ko Israél, A toa: “Ka ene e ha okobana me
duk kpasa na.” Ex. 22:18. “Ka ene e ha wanbana me duk
mbara ene na, in bi ne kasi ne ngimbi nete nete na mbet,
in wisakaliwi, in widua, in wiorgok, in wi ne to wen in dang
esprit, in wi ne de mokifi, in wi ne to wen in ofio na mbet.”
Deut. 18:10-12. “Ka ene zok dong bi ne dua a zang-a na,
be ka ene ki ne wi dua ha ene me kodoa in wa na mbet,
wen Mi ne Gasa Wan So k'ene.” Lev. 19:31. “Bi ne zok
dong mo ko wanbana in wi de mokifi ha a me de dangmo
hi, Mi te ngai se-Am in a, be Mi te fo a yine sen mbara obi
ko-a. Wen hego, ene de se-ene ne sa, be ene duk ne sa;
wen Mi ne Gasa Wan So kene.” Lev. 20:6,7. Jésus Christ
ne kpok Wan Yina wen esprit, in sotewi in tewi. “Me ne A
ne e dangmo ko-me bebet ha me; ne kpasi me sen te ze
ko-me bebet.” Psaume 103:3. “Ma bi mbara ene o ne ze
nde? A sa okutiwi ko église, be wa kofi So wen a in so no
zu a sen nin Gasa Wan; be kofamo sen te kodowen te kpasi
wize; Gasa Wan te ba a e ngon, be ne a dea ma dangmo
nde, a te kpa eadangmo. Wen hego ene bar dangmo k’ene
ha ma in oma, be ene kofi mo wen ma in oma ha ene
me kpa hayate. Kofamo ko tanawi yema de gasamo yemna.”
Jacques 5:14-16.

Ne me tor ne kalata he, So A to ne wen in me. A mbang
te-me ha me me bar dangmo ko-me, in ha me me e se-me
in dante-me sen er-A. Be esprit ko teri, ne duk sen ko se-
me, to ha me: “Ka me de mo he ne haia na, ka me e mo
ko-me sen er So soso na; me te yem e kang wen mosa se.
Ko me te yem e kang wen semaine ne te te, ko dea gan,
me e kang ho pe ne te te. Me ak wi ko-me neti se. Me
ak mo ne ko ko-me ta wen mo hi, ko mo ne da ko-me ta
mbet. O de ha me me e kang ho fara ne me ba ko kadi.
Me ne oko nde, o de me e kang ho fara ne me ba wi kadi
se.” Ne me kpek ne wen hego, bo ne me mbo zu in tiger
ko So na, be me mbo zu in Satan. Ne me de hego me ngai
ne se-me ha a me duk ne ngaia he sada tana ga.

5. GO
Go ne dang sadi yemna. A ne foto ko yimase, in kurase,

in gasa yimsea, in mo hego ne duk sen ko sewi. Bi ne e
ha kurase in esprit yimsea me duk wan zu a, a € ha mo
hi me de ha a me de dangmo nete nete in ba nin-So ge,
in da wi in bezu mbet. Bi ne no ne do, a e ha Satan me
kpa ngai zu a seka a de mo ne Satan koa. Oma bi ne ko
me de ma dangmo, be wa bo ne nongidi wen dea na, wa
no ne do ha wa me kpa ngai me de dangmo hi. “Vin ko-wa
duk ne mada gok, in dang mada koro.” Deut. 32:33. Kifa er
dangmo de te odangwi, be me ne So ne te kifi er dangmo
wen e. Jésus toa: “Be ko'M, Mi to ha ene: Ene ko owisen
k’ene, ene to de wen ha bi ne da ene, ene de demo ha bi
ne sen ene, be ene kofi So wen bi ne de dangmo in ene.”
Matthieu 5:44.

6. GOK

Sen te kunanga gok duka ne de sadi yemna, be a ora Adam
in Eve sen kpefo Eden, ha a me dang duka-ne-dese ko-wa
in So. Satan duna ne asemo ne a zoka he So koa kuti
wiwi in oko ga, in he So ea ha wa me o wan zu mo bebet
sen mbodonu oi nu diable, nin-a ne Lucifer. Me ne asemo
ko Satan ne dea ha mo mbara wiwi in So me dang. Kale
dang asemo hi a sen ko se-me in sen te nangano ko-me,
be mo hi ba dese ko-me yine ne me zok ne oma bi ne duk
ne dese in kpa mo ne dea. oChrétien mbet te pem mo ne
dea wen ka kale asemo te ye sen ko se-wa ne wa zok ne
So de barka ko-A zu oma Chrétien gan ko wa. Asemo de
ha se-me me dun ne dang tamo ne doka, ha me me dang
dese ko oma bi hi, ko mafara me te be wa yine mbet. Ne
ko in wi de ne asemo se zu mo ko ma, mo hi te dang
duka ko-wa in ma in nangano ko-wa mbet. “Asemo duk ne
danga he pesifio ga.” Gima ko Solomon 8:6.

7. SUE

Yongmo ko sué ne nu. Sen he a usi ne asemo in wo mboi.
“Wo mboi me ne kpara dangmo nete nete bebet. Oma bi
ne kia mboi ne ngaia nene, wa ara yuwar kodowen, be wa
de ha gasa dangse me tok se-wa sar.” 1 Tim. 6:10. Sen nu
Congo oma sué yonga ne bami nene hego ho fara ne zang-
wa mbanga be wa fea. Bi ne de ne wo mo zang nu a ko

me ke mo ko-a ha owisan na. A de ne ngaia ha a me moi
mo wen a ne te-a be, ko a kpa mo hi sen te rikisi nde, ko
sen te tanamo nde. Be mo zangnu he ne mo ne be dua,
in ne zemzere te dang yine, be mafara owizuzu te zu nene
mbet. Me ne wen hego Jésus toa: “Ka ene moi mboi k’ene
sen mbodonu na, me ne fara ne zemzere in bedua dang
ne mo, in me ne fara ne wizuzu inga ye sene me zu mo;
be ene moi mboi k’'ene sen yiwese, me ne fara ne zemzere
in bedua beka dang mo na, me ne fara ne wizuzu ing ye
sene me zu mo na mbet. Wen sen fara ne mboi ko-me a
sene, be sen fara hi se-me a sene mbet.” Matt. 6:19-21.
Achan in zuduk ko-a bebet fea wen a koa ne lor in bumboi,
in gasa la, be a ba mo ne fomamo a zu a. (Tor Josué 7)
Judas lIscariot, ma disciple ko Jésus, yoa wen a koa mboi
gan ne a koa Jésus. “Be Judas, ne ba wulli A, ne a zoka
wa ba wen in A ha A me fe, be a kifa tamo, be a ba bu
mboi bu-tar si ne dong ha owandafi So in okutiwi, be a toa:
‘Mi dea dangmo ne am wulla Bi ne de dangmo na ha A
me fe.” Be wa kifa nu-wa: ‘Wen k’e a sene nde? Me ne mo
ko-me.” Be Judas pia mboi sen ko temple a yaka, a gaia
te-a ne nyak.” Matt. 27:3-5.

8. SATAN

Satan ne da ko owindela bebet. A ne wan zu osadi hi bebet
sen zang foto he, in wan ko sewi mbet. Jésus toa: “Ene
a ne da k’ene Diable be wo dangmo ko da k’ene ene koa
dea. A ne wi be zu sen te kunang fara, a duk te kpasawen
na, wen kpasawen bo sen te-a na. Ne a to wen ndela, be
a to mo ko-a; wen a ne wan de ndela, a ne da ko ndela.”
Jean 8:44.

9. SORA

Sora usi ne mo wen tamo ko sewi kpok kpok. Sen he e
zok a duk ne tua, wen a danga sen te dangmo nete nete
hego a beka yem de kpasa tom ko-a na. “O de ha e me
dol pi ka te A ne se kpok sen te kpasa kodowen, wen A
fora dang duka tamo k’e yine, de se-e ne sa, A fora kite-e
ne sa yi kadi mbet.” oHebreu 10:22.

10. YIWI

YiSo a sen fara bebet be A zok mo bebet ne a sen ko sewi.
E beka husi mo kpok sen yi So na, wen wa duk he we ga.
Me ne wen hego A zok husamo bebet ne a sen ko sewi. Ko
me de ne dangmo sen te duka ze, ko sen ko gasa kombo,
ko sen ko ma gasa duka ko, me beka husi na, wen So A
zok mo bebet ne me de.

11. ANGE

Ange zang foto he, me ne wen ko So. So to ne nyere in
dangwi ne ora te-a ne te-a, be A sa a ha a me kifi se-a
ha samo ko So me ye sen ko se-a. So to ne kale mo ha
me, de sem ko’M ne tor ne mo he.

12. BAKUI

Noi he ne duk ne sa, ne yu bi na, in ne de dangmo in wa
na mbet, a duk ne foto ko Saint Esprit. Saint Esprit ne esprit
ko kpasawen be a usi ne dangmo ko sewi, in samo ko So,
in bawen mbet. Sen te foto he Saint Esprit duk sen zan. A
beka duk sen ko sewi na fara ne dangmo duk wan sene.

13. GEDEK LEBEWE

Lebewe ne a sene zik dangwi he, usi ne mo wen komo ko
So ne a sene zik dang se-e, wen bo ne So ko ha dangwi
me fe na, be A koa ha a me kifi se-a ha a me kpasi. Jésus
tea me kpasi odangwi. Gasa dese yemna a sen yiwese wen
dangwi kpok ne kifi se-a ha So. So ko me for sewi sen te
tok te Bem ko-A kpok ne A koa, Jésus Christ. Lebewe he
usi ne mo wen A mbet. Komo ko So ko me ye sen ko sewi
he ne duk ne ga kadi he fio ga.

Jésus duk ka nutua sewi, A kon ne mo. Ne me hui ha A
nde, be A te ye, be A te for sen ko se-me ha me me duk
ne sa.

YITO FOTO

Foto he usi ne bi ne kunang kifi se-a, be a kunang ki So.
Ange he kasi ne kafai, me ne wen ko So. “Wen wen ko

So ne mo ne duk kpasa, ne a ne ngai, ne toa gan kafai
ne nu-a yito, ne tok mo sar, ke mbara sote in esprit, sen
mbara dokodo tewi in mbobaawi mbet, ne usi mbara tamo
in ndokimo ne a ko sewi.” oHebreu 4:12.

Te-a mbang dong wen ko So ne toa: “Mo ko bi ne fio war
kpok, be dong fio bawen a sene.” oHebreu 9:27. Mo ko
dangwi in bi ne kodoa na, me ne top we ne bi nene ne
baradu.

Sen ko bi er-a ange he kasi ne ma goyo zuwi ne fea. Mo
hi te mbang te dangwi e bebet te fe kana. Kite-e ne e ko
yemna, ne e pi de la sene, be e ha doka yongmo ha a
mbet ha e me duk ne dea; kite hi te fe be a te mbor nene
met. Dok te yong a, be sote-e te ho sen ti damti bawen ko
So. Dangwi he kunang yeng zer-a sen te tomboro ko So,
be a hui ne se-a ha komo ko So me ye sene. Saint Esprit
kunang nyek sen ko sewi he ne duna so ne tum. Samo
ko So ye sene be a kunang ndak tum bebet yine. Fara ne
samo ho sene be tum te yak. Komo ko So kunang ye we
sen ko dang sewi. Dangmo ne osadi he bebet usi nene, te
yak ne mbete.

Dangwi, me e ha Jésus, Samo ko nu, me ye sen ko se-me,
seka tum in tom ko tum nete nete, te yu se-me he me zok
sen zang foto he ga. Jésus toa: “Mi ne Samo ko nu; wi ne
ne dong Am, a beka neno zang tum na, be a te kpa samo
ko dante.” Jean 8:12. “Bawen duk zu bi ne ko ne tum gan
samo.” Ne Jésus yea ko temple sen Jérusalem, A ndaka
owidegene ne dora ondai in osami in obakui sen zan, in A
baia mboi ko wikpaimboi a nu be A toa: “Ene kai mo he
yine sen he, ka ene e tua ko Da ko’M he tua de gene ga
na.” Jean 2:16. Tua he ne se-me. Bo ne Jésus tea wen ea
dangmo k’e ha e be na, be A tea me mbo e yine sen te
ngayamo ko dangmo. “Wen hego ne Bem ko wi A bo ene,
be ene boa ne mbete.” Jean 8:36.

TAR FOTO

Sen he e zok ne se ma dangwi ne se-a mana. A zok ne
gasa dangmo ko-a nete nete ne doka, mo ne dea ha Jésus
me fe sen tedinga wen a. Ne a zok tedinga ne ange, Wen
ko So he usi ha a, se-a mana. Komo ko So sen te Jésus
Christ mok ne se-a ne te-a mbang dong ne Jésus Christ,
Besami ko So, tea me ba dangmo ko-a yine, be A fea
wen a sen tedinga. Ne te-a mbang dong mo ne wa dea in
Jésus; wa gusa A ne ndei, wa gua tenmo zu-A, wa mboia
dang pondi sen er-A in sen nang-A mbet sen te tedinga wen
dangmo k’e, seka se dangwi he man nene. Ne a tor ne wen
ko So, in ne a zi ne wen ko So, a kunang zok a ne te-a
sen ko mozokyi ko So, be a inga se-a duna ne dangmo
yemna. Mo hi tok ne se-a, be a hikoa wen dangmo ko-a, be
So dol pi ka te-a. Sa tok te Jésus fora dangmo bebet yine
sen ko se-a, be komo in gamo ko So kunang ye sene. A
kunang ing: “Gasa Wan A duk ka te obi ne se-wa mana, be
A kpasi obi ne ya ne dangse wen dangmo ko-wa.” Psaume
34:18. A inga mbet: “A ha dama ha wa ne se-wa mana, be
A her ne dai ko-wa.” Psaume 147:3. Woyo, wen ko So toa:
“Mi te zok si sen te bi ne duk ne dangse wen dangmo ko-a,
ne te-a nak naki wen wen ko’M mbet.” Esaie 66:2.

Saint Esprit in komo ko So ye me o wan sen ko sewi he
ne o sa kini. Ne a kodoa wen tokte Jésus ne baia a nu sen
tedinga wen ea dangmo k'e, a kunang ing So ea dangmo
ko-a kadi, be a kpa gase sen ko se-a ne a ta mo wen tokte
Jésus, Bem ko So, ne fora se-a ne sa kadi. “Be ne e a
neno sen te samo he A a sen te samo ga, e ya ne kale
kpok se in oma, be tok te Jésus, Bem ko-A, for ne e ne
sa sen te dangmo bebet.” 1 Jean 1:7. A ne kodoa in Jésus
te yo na be a te kpa dante bonsene. (Tor 1 oCor. 6:10,11).
“Me ne sen te A ne e a ne mogonzumo sen te tok te-A, me
ne ea dangmo k'e sen te gasa grace ko-A.” oEph. 1:7. Kini
mbe tamo a sen ko se-a, be a de wo mo zang nu woyo
bona. A ko ne mo ko So ne duna se-a ne komo ko-A.

Osadi, me ne mo ne to, dangmo ko-a nete nete, wa duk

sen zan, be Satan ne te-a ko me yak na. A pem ne mo,
be a ki ne fara me ye sene woyo. Me ne wen hego wen
ko So toa e te pem mo, be e te kofi So, ha e me gan zu
Satan, ha a me yu.

NAR FOTO

Foto he to ne wen ko ma Chrétien ne kpa gase in mogon-
zumo kadi sen te Gasa Wan, Wikpasiwi k’e Jésus Christ. Me
ne wen hego kini a “zon ma mo na bonsene, ne tedinga
ko Gasa Wan k’e Jésus Christ be. Me ne mo ne de ha
mo nu me duk ne fio sen ti'm, be mi duk ne fio sen ti mo
nu.” oGalate 6:14. A inga ne sa Jésus fea sen tedings ha
e, mbet, me e dangmo duk, be e te ki tanamo nene. “A ne
te-A, A ba dangmo k’e sen te kite-A sen tedinga, wen ha e
me fe sen ti dangmo, in ha e me duk kpasa wen tanamo.
Be me ne sen te dai gusa A ne ene kpasa.” 1 Pierre 2:24.
Chrétien ne bi ne “mboia murte te tedinga, in womo in mo
bebet ne murte koa.” oGalate 5:24. Wen ko So toa e te
“neno sen te Esprit, be ka ene de womo ko murte na,” (Tor
oGalate 5:12-25). Wen ko So toa mbet: “Ene ki me duk ne
ga in obi bebet, in ha ene me duk ne sase, wen ne sase
bo na, bi kpok beka zok Gasa Wan na.” oHebreu 12:14.

Sen zang foto he me zok ne gasa mbing sara, fara ne wa
kuna Jésus sene ne wa kpoia la ko-A kadi. Me zok ne ndei
mbet ne wa ba wen gusi A, wen bawen ne te tik zu e tika
zu A. “Wen hego, Mi te ha mo ha A sen mbara oditawi,
be A te kpa mo in wa ne kpa ngai; wen A ea sote-A er wi
ho te fio, be wa zoka A he wibinhembea ga. A ba dangmo
ko odokabi, be A kofa mo in So wen owibinhembea.” Esaie
53:12. Mo ba te-A wen dangmo k’e. Wannu Herode in obi
ko-a sara A, be dong ne wa gusa A kadi wa pia be la sen
te-A. Ne wa fana couronne enmo kadi be wa gua a se zu-A
oi nu couronne ne dea ne lor. Wa ha pondo ha A oi nu kafai
ko wannu. Wa bea zugur-wa a nu sen ti A be wa sara A,
wa toa: “Me wa, Wannu ko oJuif!” Wa a sap te-A, be wa ba
ne pondo yine sen er-A me gusi zu-A. Dong ne wa sara A
kadi wa mboa A nene wen mboi A sen tedinga.

“Mboia sen ted- “Ene fea sen ti

inga in A dangmo, be ene duk

oGalate 2:20 kpasa wen So sen
te Jésus Christ.”
oRomain 6:11

4. MBOIA SEN TEDINGA IN CHRIST

Oma bi ne doka a sene ne bi ta wa ne oChrétien, wa kofi
So sen église, wa ye sen te Communion, wa bi ne gima ko
So mbet, be dangmo ne wa de nene mboi ne Jésus sen
tedinga woyo. “Bo ne bi bebet ne sa Am Gasa Wan, Gasa
Wan, ne te ye te wan me yiwese na, be me ne wi ne de
mo ne Da ko’M ne a yiwese koa. Odoka bi te to ha’M sen
wese hi: Gasa Wan, Gasa Wan, bo ne e ba usi mo ne
nin-Me wen mo ne te ho na nde? bo ne e ndaka odawa
yine sen nin-Me na nde? bo ne e dea mokifi ne doka sen
nin-Me na nde? Be Mi te to ha wa ne sa: Mi ing ene neti
na bonsene, ene yu si bi ka te’M, ene ne de mo de na.
Wen hego bi bebet ne zia wen ne Am toa, be ne wa de
hego mbet, wa te ho ma in hayawi ne dea tua ko-a sen
zu ta. Be koro hoa, be yi ha, be buk yua, a yoa tua hi: be
a bin na, wen a dea zu ta. Be bi bebet ne zia wen he ne
Am toa, be ne wa de hego na, wa te ho ma in mbelewi
ne dea tua ko-a zu yeme. Be koro hoa, be yi ha, be buk
yua, a yoa tua hi: be a bina, be binamo hi o gasa.” Mat-
thieu 7:21-27.

Me yem zok ngobo mboi ko Judas sen te foto he. Judas
wulla Jésus be a dora A wen bu mboi bu-tar, wen womboi
kpea ne yi-a in hera ne dang se-a. Opitirla in sukudu boi,
in ma mo hego, dea ne tom wen osoze ne ba Jésus me
ze. Baa mbadi de ne tom wen osoze ne wa bia ne mbadi
wen la ko Jésus, he wen ko So beme toa a te de ga. “Wa
kea la ko’M mbara wa, be wa bia mbadi wen gasa la ko’M.”
Psaume 22:18.

Soze ba se me tok om-A in nyumu-A, be ahai tok in yi boa.
“Ne wa dola pi ka te Jésus, wa zoka A fea kadi, wa bin
ku-A na. Be ma soze kpok toka om-A ne se, be bebe tok
boa in yi. Wi ne zoka, a dea sedako, be sedako ko-a ne
kpasawen; be a inga a toa ne kpasawen ha ene me kodoa
mbet. Mo hego hoa, wen ha yoramo me yem sene: ‘Baa
te-A kpok beka bin na.” Be yoramo to mbet: ‘Wa te zok Wan
ne wa toka.”” Jean 19:33-37.

Neti gata kora te he mo, Pierre kafa Jésus sen ti ma boko-

bem, be me dong a hikoa ne dangse wen mo hi ne a dea.
Me de sedako wen Jésus sen te wen ne me to, in sen te
mo ne me de nde? Ko me de foi wen A nde? Jésus toa:
“Wen hego ko o nde ne te sa nin-Am sen ti bi, Mi te sa
nin-a sen ti Da ko’M ne a yiwese mbet; be ko o nde ne te
kafi Am sen ti bi, Mi te kafi a sen ti Da ko'M ne a yiwese
mbet.” Matt. 10:32-33.

Jésus toa woyo: “Wi ne koa ne dong Am, a te be mo ne
se-a koa, a te ba tedinga ko-a, a ne dong Am.” Matt. 16:24.
“Be wi ne ba tedinga ko-a na, ne a ne dong Am na, a beka
yem Am na.” Matt. 10:38.

Jésus Me fea wen am

E ha'M duk sen ka te Me;
Wen Me fea tedinga,

E ha’M kpa eadangmo.
Wen Me ba ha dante-Me,
W ha’M kpa dante er-Me.

MORO FOTO

Sen he e zok ne sa nangano ko ma dangwi ne kpasa kadi
sen te gasa gréce in deako ko So. Kini a ne kpasa temple
ko So, fara duk sene ko Da in Bem in Saint Esprit, he wen
ko Jésus Christ usi ga ne A toa: “Ne ma bi a ko Am, a te
kasi wen ko’'M, be Da ko’M te ko a; be E te te sen te a,
be E te de fara duk KE in a.” Jean 14:23. So gasi ne bi
in de barka ko-A zu a me e a ngon sen te Jésus Christ. “A
foa ongaya wan yine sen te wan ko-wa, be A gasa ogedekwi
e ngon.” Luc 1:52.

Kini sewi he kifa ne temple ko kpasa So kadi. Dangmo bo
na. Osadi ne mbo zu in satan, da ko ndela, wa yaka kadi,
be Saint Esprit duk sen ko se-a. Dag tom ko murte bo na
mbet be sewi kifa me duk he ma de kpefo ga, ko he ma te
ne wai nene ga, ne a ne wayamo ko Saint Esprit. Wayamo
he e Komo in Dese, in Gase, in Duka si do in Munyal, in
Deako, in Deademo, in Dea kpasamo, in Mokase, in Kasa

oGalate 5:22,23 Deako

Komo Dea Demo
Dese Dea Kpasamo
Gamo Mokase
Munyal Kasazu

5. TEMPLE KO SO

zu, in oma wayamo ne de te So in obi. Kini a ne kpasa
baér nyak sen te kpasa nyak, Jésus Christ, Gasa Wan Kk’e.
Fara ne bi duk ne kpasa wayamo, me ne fara ne a duk
sen te Jésus Christ, in Christ duk ko se-a mbet. (Tor Jean
15:1-10). A te kasi wen ko So sen ko se-a mbet. Ne a
duna ne Saint Esprit a kpa ngai me gan zu murte in womo
ko murte. Sen te ngai ko Saint Esprit a yema neno sen te
Saint Esprit. A neno siti, bo ne wen mo ne a zok nene in
mo ne a zi nene in mo ne a yem tam na mbet, be a neno
sen te kodowen; wen kodowen sen te Jésus Christ me ne
moganzumo ne gana zu mo zang nu bebet. A duk sen te
de zemamo wen piadong ko Jésus Christ, Gasa Wan k’e. A
duk sen te komo ko So ne kadi na bonsene.

“Dese ko So duk in bi ne a ne sase, wen wa te zok So!”
Matt. 5:8. Wannu David kpa mboi ne doka, a gana zu wisen
ko-a ne doka mbet, be mo kpok ne a koa gan mo bebet
me ne ha So me de se-a ne sa. “So, Me de ne sase sen
te’'m; be Me de ha esprit sen ko se-am me tan woyo.”
Psaume 51:10. Bi kpok beka de se-a ne sa ne te-a na. A
kpa ngai wen mo hi na. A te te sen ti So ne kpasa kifase in
baradangmo, be a te e dangmo ko-a duk, he Wannu David
dea ga; he bem ne yoa dea ga ne a ea ongoya duk be a
pia dong te Da ko-a be a toa: “Da ko'm, mi dea dangmo
kadi in yiwese in me mbet.” So koa yemna me bak bi kpok
kpok ne te sen ti A ne kpasa kifase, wen me ne So ne ha
nu be A toa: “Mi te ha mbe se ha me, be Mi te e mbe
esprit sen te me; Mi te ba se ta yine te murte-me, be Mi
te ha Se murte ha me.” Ezek. 36:26.

Mo he ne mbe alkawal ne So dea ne A ea sedako sene,
sen te tokte Bem ko-A Jésus Christ.

Sen zang foto he e zok ne ange sen te piadong woyo.

oAnge de ne tom ha obi ne te kpa dante hego bonsene

ne moodi, in wa duk ka te obi bebet ne yu ki Gasa Wan.

“Ange ko Gasa Wan a de ye zik obi ne yu ki A.” Psaume

34:7. “Wen A te to ha oange ko-A wen me, ha wa me pem

me, ha wa me kasi me sen te yuwar ko-me bebet.” Psaume

91:11. “So ko'm, A toma ange ko-A, A kpea nu odila, be
bo ne wa dea dangmo in am na,” Dan. 6:22. “Ne wa yaka
kadi, zok, ange ko Gasa Wan usa te-a ha Joseph te ozu, a
toa: Me kur, me ba gedek Bem in na ko-A, me yu si sen
Egypte, me duk sen hi ho wese ne am te to ha me; wen
Hérode a te ki Bem ha a me be A Natt. 2:13. “Ene zok
te-ene ka ene te zok ma kpok mbara ogedek bem he he
gemo ga na, wen Mi to ha ene ne oange ko-wa sen yiwese
zok sonti Da ko'M bonsene ne a sen yiwese.” Matt. 18:10.
“Be ma ange ko Gasa Wan huia nutua zobo me zang ze,
a boa wa si zan, be a toa ha wa; Ene ne yor ko temple,
ene to wen ko Dante he bebet ha obi.” Actes 5:19,20. (Tor
Actes 12:7-10). E zok ne Satan mbet sen te foto he. A
yor ka te sewi, pem ne mo ha a me kpa fara me ye sene
woyo. Me ne wen hego So toa e te pem mo, be e te kofi
So, wen wisen k’e diable yar yari he dila ga ki ne bi ne a
yem ba. 1 Pierre 5:8. “Ene kifi er ha diable be a te yu ka
te-ene.” Jacques 4:7.

MORO-DONG-KPOK FOTO

Mo he ne foto ne ha dangse ha bi. Me ne foto ko bi ne
dak zu-a pi dong. Yi-a kpok kunang kpea. Mo hi usi ne
komo ko-a kunang ga, a heda me oya be a de foi ha mbet.
Bi yi-a zok mo si he si hi ha a me ndadi in mo zang nu.
Samo ko se-a heda me bi, in mo ko se-a ne usi a ko me
zok bone wen Jésus, kunang tik nu, wa duk ne tana siti
bona. A a sen te weamo nete nete be a kodoa ha a, in a
de biro in Satan bona. A zi ne wen ko wanwewi be a ying
zer-a sen te wen ko So na. A moi sen église siti be a ko
me husi dangmo ko-a, hego se-a yak nene nyei ne So, be
a ko So he neti ga na. Sora, ingamoko-se-a, duk ne dea na
mbet in tedinga ko Jésus duk ne gasa tui wen a. A kodoa
ha So ne dea na, be a kofi So siti bona mbet. A pem se-a
ne dea na, hego a e war woyo ha wanwewi, ne pem ne
mo ka te se-a.

Esprit ko noi gote kunang ki fara me ye sen ko se-a. A
gasi ne zu-a. Mafara a gasi zu-a wen a ne Chrétien, wen

te-a bi dong me ne sen te grace be ne a kpasa. Wo no
do kunang kon ne nutua ha a me kpa fara me ye sen ko
se-a. Mafara ma bi we ne a ha a me no do tikidi be, war
kpok be. Mafara a to noa kui o de. Wi he ing na ne do
tikidi, ko kui tikidi duk he ma gedek yi ne fok nene sen te
ma gasa yi ga, be sen sonkura me ne mo ne te be a. Ko,
mafara ma oko dafi ne kui wen wi ko-a in osem ko-a, be a
ne te-a no do na. Dangmo ko-a a sene kalea kpok wen a
mbo ne oma bi nene sen te no do. Mo he ne oramo ko no
do. Wo dala te sen te Chrétien me we a ne dabare yemna
ne tea ne te dangfara. Mafara zia nding wen kunang de
te-a, be a kunang bam vyari in dangwi in mafara a e se-a
sen te yo yoia mbet. Mafara ma bi or ne a, be a ta me ne
o de me yo yoia ne oko kpok in wiwi kpok yo ne yoia in
ma, be me ne dangmo me yo ne yoia he okefero de ga.
Be a ing na ne fara bebet ne wa yo ne yoia me ne fara
ne dangmo gasi nene.

Ma bi ta noa ndaka he buwi de ga me ne o de. Be kini e
inga noa ndaka de ha ze nete nete me ba tewi. Hego, bi
ne no ne ndaka mbo zu in wen ko So he na: “Bo ne ene
inga, ne kite-ene ne Temple ko Saint Esprit, ne a sen te-ene,
ne So ha ha ene, na nde? Ene bo ne mo k’ene ne te-ene
na; wen A hifa ene ne ngaia gene. Wen hego, ene gasi So
sen te kitre-ene.” 1 Cor. 6:19,20. Mo he usi ha e ne duk
ne Chrétien, e te pem te-e ne dea, ka e te de dangmo in
a na, wen te-e ne Temple ko Saint Esprit.

Satan to: “Ne me de ne sa in dangmo bo ne dangmo na.
Ne me de dangmo war kpok, ko me de ma mo nete nete
ne de na nde, mo hi bo ne dangmo na.” Me ne mo ne
wanwewi to ha a ho fara ne a kpa fara me ye sen ko sewi
kadi woyo.

Wiwi sen te foto he, ne tok sewi ne pa, usi mo wen wisarwi

in wi ne ko me dur wen ko So, be wa tok ne sewi ne dan-

gwen ko-wa. Wi he beka yem kpek sarawen na, be sarawen

ko osem ko-a ha dangse ha a gan. Wen ko-wa tok ne se-a

bate, hego, ne komo ko-a sen ti So ga kadi be a kunang

de ki obi gan So, be a kifi ne bara ko bi, be a dak zu-a
pi dong.

Gasa yimsea in kurase pi dong woyo ne ma ngaiamo ho
sen te-a, be wa ya ne wan ko se-a. Lebe-a ne gasa So in
kofa mo in So neti, kifa si dong sen te nding wen in kanamo
woyo. Ne Satan kpa fara me hui nutua sewi tikidi nde, be
asemo yem ye sene me dafi war ne gasa gan wen oma
dangmo nete nete ha wa me ye mbet.

Wo mboi me ne ma dangmo ne ko me ye sen ko sewi,
be e pem mo e dea na nde, a te ye ne mbete. O de e zi
wen ko Gasa Wan Jésus ne toa: “Ene pem mo, ene Kofi
So, wen ka ene te tik te gonayi.” Matt. 26:41. “Wen hego,
wi ne ta a yor ne ngon, a zok te-a wen ka a te yo nu.” 1
oCor. 10:12. “Ene pi ladebiro ko So bebet, ha ene me yem
yor keng sen ti Satan in dabare dangmo ko-a.” oEphesien
6:11. (Tor 6:12-18 mbet).

MORO-DONG-YITO FOTO

Foto he usi ne sewi ne daka zu-a pi dong dong fara ne a
inga So kadi be a tika woyo. A usi wi ne te kifi se-a hona
mbet. A zia wen ko So ne doka be a ngaia se-a, be a duk
te dangmo siti siti.

Jésus ne te-A toa wen ko wi ne daka zu-a pi dong ne A
toa: “Ne nding esprit boa sen te bi, be a yar yari sen zang
bara, ki ne fara omte. Ne a kpa fara hego na, be a toa:
“Mi te si dong si kutua ko'm, fara ne am boa sene: ne a
hoa hi kadi, a kpa fara mbia ne sa, ne dafa ne dea. Be a
nea, a kaia oma esprit moro-dong-yito ne gana a ne danga;
wa yea kutua, wa ya hi, be sonkur mo ko bi hi danga gan
kutia.” Luc 11:24-26. Bi ne dak zu-a pi dong de mo he
proverbe toa ga: “Téyo zik pi dong te mo ne a sula a nu
kadi, in nana ngoya ne wa fora te-a, a si dong me kin te-a
te bote.” 2 Pierre 2:22.

Wen ko So he usi ne sa he sewi duk ga. Dangmo ne doka

7. SEWI NE TIKA TE DANGMO WOYO, BE A DUK NE
NGAIA SITI

pia dong kadi me o wan sen ko se-a. Dang se-a usi sen
te sonti-a mbet. Saint Esprit ea se-a duk, wen A in dangmo
beka duk kpok fara na. Samo in tum bo ne kale mo na.
Sewi beka duk ne temple ko So in fara ko Satan mbet na.
Ange, wen ko So, yak nene ne dangse be a zok mo si dong
wen a ta mafara bi hi te kifi se-a woyo, he bem ne yoa
dea ga. Bem ne yoa kunang kifi tamo ko-a fara ne a duka
mbara ngoya, be “a ko yemna ha zang-a me sur ne sada
yake ne ngoya yonga, bo ne bi kpok ha mo ha a na.” Luc
15:16. A inga sen te daka zu-a pi dong a yoa kadi, be a
kifa se-a, a toa: “Mi te kur, mi te si dong sen te da ko'm,
be mi te ho ha a: “Da ko’'m, mi dea dangmo kadi in yiwese
in Me mbet.” Luc 15:18. Me ne wen a kifa se-a ne mbete
be a pia dong in duka ne dangse wen dangmo ko-a, hego
da ko-a dangmo ko-a ha a, be a bea bendai ne manga be
wa kpeka a woyo.

Sen te foto he bo ne e zok esprit kifase ne te de ha a me
duk ne dangse wen dangmo ko-a, ha a me pi dong sen ti
So, na. A ing gu nu sen ti nang Jésus wen kpa ea dangmo,
na. Ingamoko-se-a fea kadi. A a ne zer me zi mo be a beka
si tiger ko So siti bona. A a ne yi me zok mo, be a beka
zok gasa dang fara we, fara ne a te tik sene dong tikidi,
na. A de ne foi wen dangmo ne a de nene bona. Satan hoa
me o wan sen ko se-a. Mafara a duk he sa bi ga sen zan,
be a duk he wen ko So toa ga: “wen ene ho ma in pesifio
ne fenga, ne duk ne dea ne dong-a, be sen ko-a duna ne
baa ofio in ndingmo bebet.” Matt. 23:27. Da ko ndela ba ne
fara ko esprit ko kpasawen. Sadi kpok kpok, dangmo kpok
kpok, a ne dang esprit ko-a ne bak a sen te o wan sen ko
sewi. Wi he ko me yu sen er diable ne usi boné ha a, be
a kpa ngai me yu na, wen a dea bara ko-wa kadi. A inga
mo ne So toa ha e sen te oHebreu 10:29-31 ne kpasawen
ne mbete. So toa: “... be ene ta, wi ne isa Bem ko So ne
nang, be a zoka tok alkawal ne dea so a ne sa, he gemo
ga, a sara Esprit ko grace mbet, bo ne a yema wen gasa
bone gan yemna na nde? Wen e inga Wan ne toa: ‘Kifa er
dangmo, me ne mo ko’M. Mi te kifi er ha wa.” Ma wen mbet:
Gasa Wan te gon ger wen zu obi ko-A. Me ne mo ki yemna

me tik sen er kpasa So.” Tor 2 Pierre 2:1-14 mbet.

De sem ne tor ne mo he, ne se-me duk hego nde, be o
de me sa nin So ne sote-me bebet. A ko me kpasi me, be
A yem me de hego mbet. A yema e dangmo ko-me, in for
a yine mbet, ne me kifa se-me ne kpasa nde. A kpa ngai
me her Satan in odang esprit ko-a bebet, me fo wa yine
ko se-me, ne me e ha A a me de hego nde. Me te, he wi
doko dea ga ne tea ka te Jésus be a toa: “Me a koa nde,
be Me yema de am ne sa.” Marc 1:40. (Tor Marc 1:41-43
mbet). Ne me ngai se-me siti nde, be ne me ko tum gan
samo nde, mo ne yema bak me bo na, wen me hok ne fio
oi nu dante; me hok ne tum oi nu samo.

MORO-DONG-TAR FOTO

Sen he e kpa dangwi ne ngaia se-a in daka zu-a pi dong,
ne fio heda ba a. Te-a duna ne yimamo in sote-a duna ne
ki wen fio. Fio, (harangazang fio) tea sen te ngimbi ne wa
ta na, ngimbi ne wa ko ha a me te na mbet. A pi yi-a te
wiwi he, be ki de a. Dese ne a kpa so sen te dangmo, yaka
kadi, be kini ngimbi hoa wen ha dashi dangmo. Yimamo
ko dangfarawe kunang ba a be a de ne ki yemna. Mafara
a ko me kofi So be a kpa ngai na, wen ngimbi ko-a yaka
kadi. Osem ko-a ne odangwi mbet, hego wa beka bak a na.
Mboi ko-a ne a moia beka yem bak a na, a beka yem ba
yimamo ko-a yine na mbet. Mboi ko-a beka yem dur fio na
mbet. Mafara wi he ko me de tamo wen So, be Satan dur
ne tamo hi wen a ne wan ko-a kini. Mo zang nu bebet, ne
a koa yemna neti, sar ne a kini. A kunang zok me ne mo ki
me tik sen er So ne wakati yaka kadi. A ta so neti, ne fio
heda, a te kifi se-a ha So, be kini a zok ngimbi yaka kadi.
Obi odoka fe ne haia, be wa kpa fara me kifi se-wa na, wen
ngimbi ko-wa yaka. Me ne wen hego wen ko So toa e te
ki So ngimbi ne A a sene. Kini, wi he ne kpa fara me Kkifi
se-a neti, be a ngaia se-a siti, in ea gradce ko So he gemo
ga, a te zi tiger Wanbawen ne to: “Ene yu si bi ka te’'M,
ene ne bawen a zu ene; ene ne sen zang we bonsene, ne
dafa wen diable in oange ko-a.” Matt. 25:41. “Mo ko bi ne

fio war kpok, be dong fio bawen a sene.” oHebreu 9:27.
MORO-DONG-NAR FOTO

Sen he e zok ne foto ko kpasa Chrétien ne duk ne munyal
sen te bone in weamo ko murte, in ngayamo ko Satan. Mo
we ne a fara bebet, be a ne bi ne gan zu mo ho sonkura.
A ne bine gan zu mo sen te ngai ko Jésus Christ. A kunang
sen te ya kpotiti ko oChrétien, be a de nene ho sonkura, sen
nin Jésus “Wen hego, wen giwi sedako a sene zik e yemna,
0o de ha e mbet me kpoi ditamo bebet yine, in dangmo ne
yukuti nang-e ne haia, be o de ha e me mayu ne munyal
sen te yakpotiti ne dafa wen e. E zok si sen te Jésus, Wan
ne ha kunang kodowen ha e, ne te de ha kodowen k’e me
yem sene mbet. Wen dese ne a sen ti A, A noa ngidi sen
te tedinga, be A zoka foi he a bo na ga. Be A duka nu sen
war wiko ko damti ko So. Ene ta mo wen A ne zoka bone
sen te wen ne odangwi e zu A; wen ka te-ene mboi, in ka
nongidi k’ene te kadi.” oHebreu 12:1-3.

Satan in giwi ko-a bebet zik ne sewi ne kodoa ha So, wa ki
ne fara me ye sene, be wa ki takadi. Gote, womboi, in esprit
dala kon ne mo. Oi nu téyo in go, e zok ne ma “vala dua
in ma tuifu”, wen dodo dangmo husi ne te-a sen te mo nete
nete, in sen te nin nete nete. Be Chrétien ne pem ne mo
ne kpasa, a tik na, wen wen ko So in Esprit ko Kpasawen,
sen ko se-a, bak ne a ha a me ke mbara demo in dangmo
ne kpasa, bonsene. Me zok ne osadi he nete nete, in dang
esprit ko-wa kpok kpok. Me zok ma dang wiwi mbet, ne yo
ne yoia sen ti Chrétien he, ne kasi ma verre do sen er-a ha
a me we ne Chrétien he, ha a me no do in yo yoia mbet.
Be kpasa Chrétien tik sen te dangmo he na. Weamo he de
ha a me ndadi in So gan kutia. Ma wiwi he tok ne Chrétien
ne pa ko-a. dangwen, in dali-wen, in sarawen, in fomamo
ko odangwi in ko oma bi ne bo ne kpasa Chrétien na, (be
wa sa nin-wa ne Chrétien); wa tok se Chrétien he mbet. Be
te-a mbang dong wen ko Jésus ne toa: “Dese ko So duk in
ene, ne bi te sar ene, ne wa te de bone in ene, ne wa te
to dangwen ndela nete nete bebet pi zu ene wen Am. Ene

ya ne dese, be ene ya ne dese yemna, wen mooi k’ene o
gasa sen yiwese; wen hego bi dea bone in oprophete ne
tea neti ha ene mbet.” Matt. 5:11,12.

Dangmo in murte, in Satan, de ne tom ne ngaia ha wa me
ke mbara Chrétien in komo ko So. Be Chrétien te yem to:
“O te ke mbara e in komo ko Christ o nde? me ne bone
nde, ko me ne mo ba te wi nde, ko me ne bi ne ne dong
e me de dangmo in e nde, ko me ne kaba nde, ko me ne
duka ne gete nde, ko me ne mo fio nde, ko me ne kafai
nde? He mo ne yora ga: Wen Me, bi be e yine ze de nene;
Wa zoka e he osami ne wi te gon ga. Weya, sen zang mo
he bebet e gana wiganzumo sen te A ne koa e. Wen mi ta
ne mbete, bo ne fio na, bo ne dante na, bo ne oange na,
bo ne oma wan na, bo ne mo ne a sene na, bo ne mo ne
te te na, bo ne ma ngayamo na, bo ne kusa mo na bo ne
duka mo na, in bo ne Ma mo kpok ne So dea, ne te yem
ke mbara e in komo ko So ne a sen te Christ Jésus, Gasa
Wan k’e, na mbet.” oRom. 8:35-39.

He a pia ne ladebiro ko So bebet ga, a kpa ngai me gan
zu dangmo bebet sen te dang wese hi, be sen te ngai ko
Saint, Esprit a yem gan zu murte in oma weamo bebet. A
inga Christ ne duk sen ko se-a, kpa ngai gan Satan in giwi
ko-a, wen A ne duk sen ko se-e gana zu Satan in dangmo
bebet. Jésus gana zu Satan, in dangmo, in fio, be me ne
sen te A ne e yem gan zu dangmo bebet, ha e me kpa
Couronne ko gasamo. 1 Pierre 5:4.

Sora ko se-a tok toki ne dea. Se-a duna ne kodowen in
Saint Esprit. Ange ko So ne a sen ngon sen te foto he,
mbang te-a nene wen de hanu ko So, ne A ha ha obi ko-A
ne gan zu dangmo nene ho sonkura. “Wi ne a ne zer me
zi, a zi mo ne Esprit to ha oéglise. Wi ne gana zu mo, Mi
te de ha a me yong waya te dante ne a sen paradis ko So.
Wi ne a ne zer me zi, a zi mo ne Esprit to ha oéglise. Wi
ne gana zu mo, yito fio beka tam te-a na. Wi ne a ne zer
me zi, a zi mo ne Esprit to ha oéglise. Wi ne gana zu mo,
Mi te ha ma husa manne ha a, be Mi te ha ma bu ta ha

a, be sen te ta hi, ma mbe nin yora sene, ne ma bi kpok
beka ing na, me ne bi ne te kpa a be. Wi ne gana zu mo,
ne kasi tom ko’M ho sonkura, Mi te ha ngai ha a me duk
zu otugunbi.” Apocalypse 2:7,11,17,26. “Wi ne gana zu mo te
pi la hego ne bua, be Mi beka bi nin-a yine sen te kalata
dante na bonsene; Mi te sa nin-a sen ti Da ko’M in sen fti
oange ko-A. Wi ne a ne zer me zi, a zi mo ne Esprit to ha
oéglise. Wi ne gana zu mo, Mi te e ha a me duk in Am zu
damti ko’M, he mo ne Mi mbet gana so zu mo ga, be Mi
duka in Da ko'M zu damti ko-A.” Apocalypse 3:5,13,21.

Ngobo mboi ne o sen he ne huia, usi ne bo ne a ha se-a
ha So be na, be a ha mboi ko-a in mo ko-a bebet ha So.
Bo ne a dor ne mboi ko-a sen te dea dangmo nene na. A
e ha mboi ko-a me bak ne owisan. Sen te mboi ko-a bebet
a ha kpok mbara bu ha So, be a bak ne ma bi nete nete
mbet. Sen te mo bebet ne a de in mboi ko-a, a gasi ne
So. Kam in zoro he usi ne nangano ko-a duk ne dea, be a
inga kasi zu-a mbet. Bo ne a de ha do me duk ne yongmo
ko-a na. Bo ne a yong ne fio sadi ne fea ne ma ze na
mbet, wen ka a ne te-a te kpa ma ze sene ne te dang
kite-a. A yong ndaka na in a no ndaka na mbet, wen te-a
mbang dong ne kite-a ne temple ko So, be a te zok a ne
dea. Se-a kifa ne tua kofi So, be a moi in obi ko So sen
église bonsene mbet. A duk ne dese sen te kofa So sen te
ko-a, in sen ko kutua ko So mbet. A moi ne obem ko-a, in
ko ko-a, wen kofi So wese kpok kpok, wen a inga Chrétien
beka yem duk ne dea na ne a kofi So wese kpok kpok na,
he zoro beka yem duk kpasa ne yi bona na ga.

Kalata ne duk ne huia usi ne Bible, wen ko So, duk ne huia
wen a mbet, in a tor ne Bible in yambi mo sene ne dese.
Bible me ne pitirla ne usi war nene wen a, in me ne kafai
ko-a ne gan ne Satan. Me ne kam ko Dante, wen sote-a,
in yi ne dengi ne woyi ko-a. Me ne he a zu ne yi sen te
wen ko So ga, be a zok mo sen zang wen ko So he, he
sen ko mozokyi ga, be a zok te-a ne te-a he a duk ne
mbete ga.

Ne a kpa fara me zok bone wen Jésus a duk ne dese,
wen sen te mo hi te-a mbang dong he a fea sen tedinga in
Christ ga, in a kura ngon woyo me duk sen te mbe dante
ne ki ne mo ne a ne ngon, mo ne te duk bonsene, mo ne
e yem zok hona. A zem ne piadong ko Jésus, in a duk he
Mma te ga, ne bi guna ka te ma yi, be a wai nene ne doka.
A duk he ma baer sen te kpasa nyak, ne wai ne doka.
De komo ko So duna ko se-a, hego a de ki wen fio na.
“Barka ko So a zu bi ne neno sen te hayatamo ko odangwi
na, ne yor sen yuwar ko odangwi na, ne duk nu sen fara
ko owisarwi na mbet; be hembea ko Gasa Wan de te-a,
be a ta ne mo wen hembea ko-A me wese in me ze. A te
duk he te ne wa guna ka te fokayi ga, ne wai nene sen
te ngimbi-a, ne way’a kor na bonsene, be mo bebet ne a
de nene duk ne dea, gasi nene.” Psaume 1:1-3. (Tor Jean
15:1-14). “Ki bo sen te komo na, be komo ne yema sene
ndak ki yine. Ki, ne mo ko bone, be wi ne de ne ki, komo
ko-a yem sene na. E ko ne A, wen A koa e neti. Ma bi a
to: Mi ko So, be a sen ne nya-a, a ne windela; wen wi ne
ko nya-a, ne a zoka kadi, na, a beka yem ko So ne a te
zok hona na. Be e kpa hembea he er-A: wi ne ko So, a te
ko nya-a mbet” 1 Jean 4:18-21.

BU FOTO

Jésus toa: “Mi ne kurngon in dante. Wi ne kodoa ha'M,
ne a fea nde a te duk kpasa woyo. Wi ne duk kpasa, ne
kodoa ha’M, a beka fe na bonsene. Me kodoa wen hego
nde?” Jean 11:25-26. “Ne mbete, ne mbete, Mi to ha ene,
wi ne zi wen ko'M, ne kodoa ha Wan ne toma Am tene, a
a ne dante hego bonsene, a beka ho te fara bawen na, be
a yaka te fio si te dante.” Jean 5:24. Chrétien beka de ki
fio na, wen Jésus gana zu fio kadi. “Fio, moganzumo ko-me
a de nde? Fio, tenmo ko-me a de nde? Be e de usoko ha
So ne ha moganzumo ha e sen te Gasa Wan k'e Jésus
Christ.” 1 oCor. 15:55,57.

Bi ne kodoa ha So, a beka de ki wen fio na. Ne ngimbi fio
ko-a hoa kadi, be a te yak nene ne dese sen te fara duk

sene ko-a sen yiwese. Apotre Paul toa: “Mi a mbara mo vyito,
mi koa ha’™ me ne me duk in Christ, me ne mo ne o de
gan yemna.” oPhilippien 1:23.

Chrétien zem ne ngimbi ne a te yem zok sonti Jésus ne fea
sen tedinga wen dangmo ko-a, in hifa a sen te sa tok te-A.
Saint Esprit mbang te-a wen wen ko Jésus ne toa: “K'ene
e ha se-ene me dang na. Ene kodoa ha So, be ene kodoa
ha’™M mbet. Fara duk sene o doka sen kutua ko Da ko’M.
A bo so hego na, be Mi ba to so ha ene. Wen Mi te ne
me dafi fara ha ene. Be ne Am nea, ne Am dafa fara ha
ene kadi, Mi te pi dong, be Mi te ba ene si sen te’M, wen
fara ne Mi a sene, ha ene me ya in Am mbet. Ene inga
fara ne Am te ne sene, ene inga yuwar mbet.” Jean 14:1-4.
“Mo ne yiwi te zok hona, in mo ne zerwi te zi na, In mo
ne sewi kpok te ta wen a na, Mo ne So dafa wen obi ne
ko A” 1 oCor. 2:9.

Nu bebet sen mbodonu yem wen usa gasamo ne a sen te
fara ko So sen yiwese na. Me ne de fara yemna ne zem
ne Chrétien bebet, ne gan zu dangmo bebet nene, in kodoa
ha Jésus Christ ho sonkura.

Sen te Bu foto he e zok ne fio ko kpasa Chrétien. Bo ne
harangazang fio ne usi sene na, be me ne Ange ko So ne
Chrétien he zok ne a heda fio. Ange pem ne mo ha a me
ba sote ko Chrétien he, si sen ti So, ne a fea kadi. A ba
ne sote-a yine sen te murte-a ne zoka bone sen mbodonu,
nene sen te yingudi Jésus.

So kpek ne a ne dea ne gasa dese, be Jésus te to: “O
de, me ne de ngaiwi ne dea tom ne dea; me dea ne dea
sen te mo tikidi, mi te e me zu mo o doka; me ye sen te
dese ko Wan kome.” Matthieu 25:21. Satan beka kpa ngai
Zu a woyo na, wen a duk in Jésus kadi. “Fio ko osabi, me
ne mo ne Gasa Wan zsok ne dea yemna.” Psaume 116:15.
“Mi zia ma tiger ne tea ne yiwese, ne toa: Me yor: Barka
ko So a zu bi ne fe sen te Gasa Wan, kunang kini hego
yak nene. Esprit toa: Barka ko So a zu wa ne mbete, ha

wa me kpa omate te tom ko-wa, wen tom ko-wa ndak ne
pata wa.” Apocalypse 14:13.

Sem ko’'m ne tor ne kalata he, be me ing Jésus ho na,
mi kofi So wen me, ha me me ha se-me ha Jésus, wen A
toa: “Bem ko’'M, bokobem ko’M, me ha se-me ha'M.” Jésus
ko me ha sase ha me. A ko me e ne sa esprit sen ko
se-me. Ka me e ha dang se-me me ba me nene me ndak
pata dangmo nene na, wen wen ko So toa: “Wi ne e tamo
ko-a sen te se-a ne te-a, a ne mbelewi; be wi ne neno he
hayawi ga, a te kpasi.” oProverbe 28:26. Be a to mbet: Wi
ne kodoa ha Jésus ne mbete, a te kpasi.

Me e dangmo ko-me duk. Me kodoa ha Jésus. Wen dashi
ko dangmo me ne fio be.

Me, sem ko’M, ne ha se-me ha So kadi; me kasi wen ko-A
nene, in mbo zu in A nene ne mbete, wen me inga me ne
A be ne yema kpasi me, in kasi me sen er-A ho te dante
bonsene. Me yambi kodowen nene, me kofi So ne Saint
Esprit, me pem te-me ha me me duk sen te komo ko-A
bonsene, in usi komo he nene ha oma bi. Me ak Jésus me
ha ngai ha me wen mo hi, wen me ne A ne yema pem me,
in bak me sen te kunanga ho te sonkura. A ne Wannu ko
Wannu ne te pi dong ahai. “Kini, A ne yema kasi ene ka
ene te ko nang na, ne te e ene sen ti gasamo ko-A sen
te gasa dese yemna, ne wen kpok bo zu ene na, So kpok,
Wikpasiwi k'e, sen te Jésus Christ Gasa Wan k’e, gasamo
ne ko-A, in zonamo, in mowan, in ngayamo ne Kko-A, neti
ngimbi bebet ho kini, hego bonsene. Amen.” Jude 24,25.

“Yiwese ne de fara om te,
E ya zang nu he genewi ga,
Fio te ho zu bi nu bebet,
Me ing wese ne me te fe na.

So dafa demo sen yiwese,
Fara wen ha sot'e me om te,
Hui yi-e zok gasamo si ngon,
Jésus zem me kpek e ne dese.

Choeur:
De fara, yiwese;
Jésus nea me dafi wen e.
De fara, me om te,
Yiwese ne de fara om te.”

of our free Gospel literature, informing us of the language into which
you could translate this Gospel literature. Your assistance would be
appreciated.

If you have found salvation in Christ, or have been otherwise blessed
through our Gospel literature, please let us know. We would like to
thank God with you, and remember you further in our prayers.

Nous vous invitons a nous contacter pour faire des arrangements
concernant de nouvelles traductions de notre litterature, nous
informant de la langue dans laquelle vous pouvez traduire cette
litterature evangelique. Votre aide sera beaucoup appreciee.

Si vous avez trouve le salut en Christ ou si vous avez ete beni par
notre litterature, nous vous prions de nous le faire savoir. Nous
aimerions remercier Dieu avec vous et prier pour vous.

Nos vos convidamos a nos contactar, afim de fazer qualquer arranjo
concernente a novas traducoes de nossa literatura em outras Ifnguas.
Vossa assistencia sera muito apreciavel.

Se tem encontrado a salvacao em Cristo, ou se tem sido abencoado
por intermedio da nossa literatura evangelica, faca o favor de nos



informar. Pois nos gostarfamos de agradecer a Deus juntamente
convosco, e lembra-lo sempre em nossas oracoes.

For free Gospel literature, books and tracts in over 538 languages,
write to:

Pour obtenir gratuitement de la litterature evangelique, des livres et
des traites en plus de 538 langues, ecrivez a:

Para obter gratuftamente a literatura evangelica, livros e folhetos em
mais de 538 Ifnguas diferentes escreva para:

E-MAIL: info@angp-hb.co.za
info@angp.co.za

ALL NATIONS GOSPEL PUBLISHERS
P.O. Box 2191
PRETORIA
0001
R.S.A.

A Gospel Literature Mission financed by donations
Une Mission de litterature evangelique financee de dons
Missao de literatura Evangelica financiada por donativos

(Reg. No. 1961/001798/08)

